
				এই পাতাটির মুদ্রণ সংশোধন করা প্রয়োজন। 
উনবিংশ পরিচ্ছেদ .o
সহিত তাহাদের কাহারও কি তুলনা হইতে পারে ? কর্ণেলিয়ার কি গভীর বিশ্বাস ! আমাকে বিশ্বাস করিয়া অনায়াসে সে তাহার হৃদয়বেদনার কথা প্রকাশ করিল। কর্ণেলিয়াকে যখন পাইবার আশা নাই, তখন জীবনে আমি অন্য কাহাকেও বিবাহ করিব না।—এতদিনে মনে হইতেছে জীবনটাই ব্যর্থ হইল!”
দস্তুর সাহেব ঘুরিতে ঘুরিতে ক্লাবে উপস্থিত হইলেন ; তাহার চাঞ্চল্য লক্ষ্য করিয়া অনেকেই বিক্ষিত হইলেন, কিন্তু কারণ জিজ্ঞাসা করিতে কাহারও সাহস হইল না। তিনি বিবাহের সম্বন্ধ ভাঙ্গিবার জন্য মেটা সাহেবকে পত্র লিখিতে বসিলেন ; পরপর দুইতিন খানি পত্র লিখিলেন, কিন্তু কোন খানিই তাহার মনের মত হইল না । সেগুলি ছিড়িয়া ফেলিয়া অনেক ভাবিয়া-চিন্তিয়া তিনি আর একখানি পত্র
লিথিয় একজন দারোয়ানের হস্তে তাহ মেটা সাহেবের নিকট পাঠাইয়া দিলেন ।
অধিক রাত্রে তিনি বাড়ী ফিরিলেন। শয্যায় শয়ন করিয়া একটু ঘুমাইবার চেষ্টা করিলেন, কিন্তু নিদ্রা আসিল না ; কর্ণেলিয়ার সুন্দর মুখখানি পুনঃপুনঃ তাহার মনে পড়িতে লাগিল। শুইয়া শুইয়া তিনি ভাবিতে লাগিলেন, কর্ণেলিয়ার প্রণয়ী লোকটা কে ? তাহার এমন কি অসাধারণ গুণ আছে যে, কর্ণেলিয়৷ পৃথিবীর সকল সুখের আশা ত্যাগ করিয়া, সমাজের সকল বন্ধন ছিন্ন করিয়া, সেই দরিদ্র শ্রমজীবির সহিত মিলনের জন্য ব্যাকুল হইয়া উঠিয়াছে ? কিন্তু তিনি ক্ষণকালের জন্যও কর্ণেলিয়ার বুদ্ধির দোষ দিলেন না। র্তাহার বিশ্বাস হইল কর্ণেলিয়া কখনই অযোগ্য পাত্রে প্রণয় সমর্পণ করে নাই; দরিদ্র কুইলেই

